
1 SARRERA 

1.1 NATURA 2000 SAREA UDALERRIAN 

Hondarribiko udalerria bat dator, partzialki, ES2120017 Jaizkibel eta ES2120018 Txingudi-Bidasoa Kontserbazio 

Bereziko Eremuen (KBE) eta ES0000243 Txingudi Hegaztientzako Babes Bereziko Eremuaren (HBBE) mugekin, 

erantsitako irudian ikus daitekeen bezala. 

 

1. Irudia Natura 2000 Sarea udalerrian. 

HAPOk gune horiei zuzenean edo zeharka eragin diezaiekeenez, planak Natura 2000 Sarean izango dituen 

ondorioen ebaluazio hau jaso da, 3 espazioen kontserbazio-helburuak kontuan hartuta. 

1.1.1 JAIZKIBEL  KIBE1 

ES2120017 Jaizkibel KBEak (357/2013 Dekretua, ekainaren 4koa) Habitatei buruzko 92/43/EEE Zuzentarauaren I. 

eta II. eranskinetan jasotako Batasunaren intereseko habitatak eta espezieak biltzen ditu. Hegazti espezie horiek 

 
1 357/2013 Dekretua, ekainaren 4koa, Ulia (ES2120014) eta Jaizkibel (ES2120017) Kontserbazio Bereziko 

Eremuak izendatu eta haien kontserbazio-neurriak onartzen dituena. 

. 

2009/147/EE Zuzentarauaren I. eranskinean jasotako espezieak dira, hegazti basatien kontserbazioari buruzkoak, 

eta hegazti migratzaileentzako atseden eta elikadura lekua da. 

Jaizkibel mendiaren iparraldeko isurialdea eta hegoaldeko isurialdearen zati bat KBEan sartuta daude; 

iparraldean itsasoa du mugakide, eta hegoaldean Pasaia, Lezo eta Hondarribiko hiriguneak. Eremuaren azalera 

osoa 2.470 ha-koa da, eta eremuaren % 61 Hondarribiko udalerrian dago. KBEa onartzeko dekretuak eremu 

babestu horren zonakatzea zehazten du, egungo egoeraren eta kasu bakoitzean proposatzen den kudeaketa-

motaren eta -intentsitatearen arabera. 

1. Taula Jaizkibel KBEaren zonifikazioa Hondarribiko udalerrian. 

Zonifikazioa Azalera (ha) 
Hondarribiko 

KBEaren %  

Eboluzio naturaleko eremua  456,63 30,16% 

Babes zorrotzeko eremua  0,86 0,06% 

Zaharberritze ekologikoko eremua  433,00 28,60% 

Aprobetxamendu estentsiboko eremua  608,11 40,16% 

Aprobetxamendu intentsiboko eremua  3,59 0,24% 

Erabilera publikoko eremua  5,15 0,34% 

Hiriguneak eta azpiegiturak  6,77 0,45% 

Guztira 1.514,11 100% 

 

2. Irudia Jaizkibel KBEaren zonifikazioa udalerrian. 

Jarraian, KBEaren funtsezko elementu gisa identifikatutako habitatak eta espezieak adierazten dira. Nolanahi ere, 

ez da ahaztu behar KBEaren eremuan babes bereziko erregimenean dauden beste habitat natural eta flora- eta 

fauna-espezie batzuk ere badaudela, eta, oraingoz, ez dutela neurri aktibo espezifikorik behar, edo funtsezko 

elementuetarako edo kudeaketarako hartzen diren neurriek horiek hauen babesa ere bermatzen dutela. 

2. Taula Jaizkibel KBEaren funtsezko elementuak. 

FUNTSEZKO ELEMENTUAK 

HABITATAK KUDEAKETA-HELBURUAK 

Hariztiak eta ameztiak / Robledales y marojales 
Quercus robur harizti azidofiloak  

Amezti eurosiberiarra (Cod.UE.9230) 

Harizti eta amezti-zuhaitz helduak lehengoratzea eta 
mantentzea, gutxienez baso-azalera potentzialaren % 
75era iritsi arte. 

Erreketako goroldio eta iratze komunitateak  

(Vandenboschia speciosa, Woodwardia radicans, 
Hymenophyllum tunbrigense) 

Jaizkibelgo iparraldeko isurialdeko erreken eta arriskuan 
dauden flora-populazioen kontserbazioa bermatzea. 

Cladium mariscus formazioak (Cod.UE.7120*) Jaizkibelgo Cladium mariscus kare-zohikaztegia 
kontserbatzea, gutxienez egungo azalera eta kontserbazio-
egoerarekin 

Kostaldeko komunitateak  
Landaretzarik gabeko itsaslabarrak  
Landaretza duten itsaslabarrak (Cod.UE.1230) 

Erica vagans-eko kostaldeko txilardiak (Cod.UE.4040*) 

Hertsiki kontserbatzea Ulia eta Jaizkibelgo kostaldeko 
habitat hauskorrak, bai eta itsas hegaztien komunitateak 
eta horri lotutako flora halokasmofitikoa ere. 

Landa atlantikoak  
Erica ciliaris edota E. tetralix txilardi hezeak (Cod.UE.4020*) 
Txilardi atlantikoak (Cod.UE.4030) 
Molinia nagusi den belardi heze azidofiloak (Cod.UE.6410) 
Larre silizioak (Cod.UE.6230*) 

Trantsizio-zohikaztegiak (Cod.UE.7140) 

Landen egungo azaleraren kontserbazioa bermatzea, bai 
eta arriskuan dauden flora-espezieen populazio 
egonkorrena ere, gutxienez, eta fauna ornodunen espezie 
bereizgarrien presentzia bermatzea. 

ESPEZIEAK  

Hegazti nekrofagoak 
Sai arrea (Gyps fulvus) 

Sai zuria (Neophron percnopterus) 

Sai arrearen eta sai zuriaren presentziari eustea, habiak 
egiten diren tokia zorrotz babestuz, gaur egun dagoen 
landatze-habitata kontserbatuz eta heriotza ez-naturalen 
kausak ezabatuz. 

1.1.2 BIDASOA-TXINGUDI  KBE ETA TXI NGUDI  HBBE 2 

Txingudi-Bidasoa KBEak 139,05 ha-ko azalera du, eta horietatik 23,65 ha ( % 17) Hondarribiko udalerrian daude. 

Txingudi-Bidasoa KBEarekin bat egiten duen Txingudiko HBBEak 138,05 ha-ko azalera du guztira, eta horietatik 

71,35 ha ( % 51,69) Hondarribiko udalerriari dagozkio. 

Txingudi-Bidasoa ES2120018 KBE eta Txingudiko ES0000243 HBBE izendatzen dituen ekainaren 4ko 356/2013 

Dekretuaren arabera, honako faktore hauek hartu dira kontuan: 

a) Interes naturala. Garrantzi Komunitarioko Lekua izateaz gain, Hegaztientzako Babes Bereziko Eremua da, 

Nazioarteko Garrantzia duten Hezeguneen Ramsar zerrendan dagoena. 

b) Balio eta flora- eta fauna-interes handiko padura-enklabeak kontserbatzen ditu, Batasunaren intereseko 

habitatei lotuak; horietako batzuk urriak dira EAEn, eta ondo ordezkatuta daude Bidasoako estuarioan. 

c) Batasunaren intereseko zenbait espezie daude habitat horiei lotuta, eta arriskuan daude haien populazioak: 

Zoostera noltii, Gasterosteus aculeatus (arrain hiruarantza), Salmo salar (izokin atlantikoa), Alosa alosa (kolaka) 

eta Bufo calamita (apo lasterkaria). 

 
2 356/2013 Dekretua, ekainaren 4koa, «Txingudi-Bidasoa» (ES2120018) Kontserbazio Bereziko Eremu izendatu 
eta haren eta «Txingudi» Hegaztientzako Babes Bereziko Eremuaren kontserbazio-neurriak onartzen dituena. 

d) Garrantzi estrategiko handia du hegazti-faunarentzat, negualdia igarotzeko eta migrazioan atseden hartzeko 

leku gisa, eta Euskadiko bigarren hezegunerik garrantzitsuena da, Urdaibairen atzetik. 290 hegazti-espezie baino 

gehiago aipatu dira, eta horietatik 63 Hegaztien Zuzentarauaren I. eranskinean sartuta daude. 

e) Habitat eta espezie horietako batzuk oso kalteberak dira, eta presioak jasaten dituzte, hala nola haranak 

okupatzea hirigintza-erabilerekin eta azpiegiturekin. 

3. Taula Txingudi-Bidasoa KBEaren eta Txingudi HBBEaren funtsezko elementuak. 

FUNTSEZKO ELEMENTUAK 

HABITATAK KUDEAKETA-HELBURUAK 

Estuarioa (COD UE 1130) 

Arrain-espezie migratzaileak barne hartzen ditu: Salmo 
salar, Alosa alosa, Petromyzon marinus, Salmo trutta 
trutta, Anguilla anguilla. 

Estuarioaren erregimen hidrologiko naturala eta haren 
dinamika bermatzea eta mantentzea 
Sistemaren barruan habitatak eta fauna- eta flora-
populazioak modu aktiboan kontserbatzea eta 
hobekien ordezkatuta daudenak babestea 
Azalera handitzea eta funtzionaltasuna hobetzea. Uren 
kalitatea bermatzea. 
Flora eta fauna aloktono inbaditzailea ezabatzea 

Jolas-erabileraren eta hiri-presioaren kontrola 

ESPEZIEAK  

Hegazti-fauna  

Legar-hobi eta ezpondetako hegaztiak: Charadrius 
dubius, Alcedo atthis, Riparia riparia. 

Zikoniiformeak: Platalea leucorodia, Egretta garzetta… 

Anatidak: Anas platyrhynchos, Mareca strepera.  

Ralidoak: Rallus aquaticus, Gallinula chloropus, Fulica 
atra.  

Paseriformeak: Acrocephalus paludícola… 

Eremu horretan bizi diren hegazti-populazioak, 
migratzaileak zein habiak egiten dituztenak, babestea 
eta berreskuratzea, KBE/HBBEak hegazti-taldeentzat 
duen harrera-ahalmena hobetuz. 

Apo lasterkaria (Bufo calamita) Eremuan espezie horren populazioa berreskuratzea eta 
babestea, hura garatzen den habitatak eta ugalketa-
enklabeak zainduz 

Arrain hiruarantza (Gasterosteus aculeatus) Eremuan espezie horren populazioa berreskuratzea eta 
babestea, hura garatzen den habitatak eta ugalketa-
enklabeak zainduz 

Era berean, Txingudiko hezegunea, Jaitzubiaren eremuan dagoena, 3ES048 kodearekin Ramsar Hitzarmenaren 

zerrendan sartu zen (2002ko urriaren 17ko Ebazpena, Natura Kontserbatzeko Zuzendaritza Nagusiarena, 

Ministro Kontseiluaren 2002ko irailaren 27ko Erabakia argitaratzea xedatzen duena). Hitzarmen horren bidez 

baimena ematen da Txingudiko hezegunea Ramsar Hitzarmenaren zerrendan sartzeko, besteak beste.  

2 HAPOK NATURA 2000 SAREAN IZAN DEZAKEEN ERAGINA 

2.1 METODOLOGIA 

Afekzio posibleen balorazioa honako jarraibide hauen metodologia-gomendioei jarraituz egin da: “Natura 2000 

Sarean eragina izan dezaketen proiektuen ingurumen-inpaktua ebaluatzeko beharrezko ingurumen-

dokumentazioa lantzeko jarraibideak” (Nekazaritza, Elikadura eta Ingurumen Ministerioa, 2012); “Natura 2000 

Habitatei buruzko Zuzentarauaren 6. artikuluko xedapenekin bat etorriz, Natura 2000 Tokiei modu 

esanguratsuan eragiten dieten plan eta proiektuak ebaluazioa” Europako gidaliburua (Europako Batzordea, 

2001); eta “Natura 2000 Sareari buruzko proiektuek ingurumenaren gaineko eragina ebaluatzeko 

dokumentuetan izango dituzten ondorioen ebaluazio egokia jasotzeko beharrezkoa den informazioari buruzko 

gomendioak”. (Nekazaritza, Arrantza, Elikadura eta Ingurumen Ministerioa, 2018). 

Gainera, bereziki kontuan hartu dira eragin dezaketen espazioen kontserbazio-helburuak eta -neurriak. 

• 357/2013 Dekretua, ekainaren 4koa, Ulia (ES2120014) eta Jaizkibel (ES2120017) Kontserbazio Bereziko 

Eremuak izendatu eta haien kontserbazio-neurriak onartzen dituena. 

• 356/2013 Dekretua, ekainaren 4koa, «Txingudi-Bidasoa» (ES2120018) Kontserbazio Bereziko Eremu 

izendatu eta haren eta «Txingudi» Hegaztientzako Babes Bereziko Eremuaren kontserbazio-neurriak 

onartzen dituena. 

• 34/2015 Dekretua, martxoaren 17koa, ingurune hidrikoari lotutako kontserbazio bereziko eremuetarako 

(KBE) eta hegaztientzako babes bereziko eremuetarako (HBBE) arau orokorrak onartzen dituena. 

2.2 PLAN OROKORRAREN ETA LEKUAREN KUDEAKETAREN ARTEKO LOTURA 

Hondarribiko HAPOk ez du harreman zuzenik3 Natura 2000 Sarearen kudeaketarekin4, eta ezin da esan Natura 

2000 Sarearentzat behar-beharrezkoa denik. Beraz, Natura 2000 Sarean izango dituen ondorioak ebaluatu 

behar dira, Natura Ondareari eta Biodibertsitateari buruzko abenduaren 13ko 42/2007 Legearen 45. artikuluko 

4. paragrafoan xedatutakoarekin bat etorriz. Artikulu horrek Kontseiluaren 1992ko maiatzaren 21eko 

2009/147/EEE Zuzentarauaren transposizioa egiten du, habitat naturalak eta basoko fauna eta flora 

kontserbatzeari buruzkoa. 

2.3 PLAN OROKORRETATIK ERATORRITAKO JARDUEREN LABURPENA  

Plan Orokorraren jardueren deskribapena Ingurumen Azterketa Estrategikoaren 1.2 Planaren irismena eta edukia 

atalean xehetasun handiagoz kontsulta daiteke. 

2.3.1 LURZORU EZ URBANIZAEZINAREN ANTOLAMENDUA 

Plan Orokorrak lurzoru urbanizaezin osoa antolatzen du, barnean hartuta 1996ko Arau Subsidiarioetan hiri-

lurzoru edo lurzoru urbanizagarri gisa sailkatu arren, berez halakotzat sailkatzeko beharrezkoak diren baldintzak 

betetzen ez dituzten lursailak, hala nola Lau Haizeta-San Isidroko lursailak, urpean gera daitezkeen eremuak 

(lehentasunezko fluxu-eremuak), edota Gebalarrekoak edo San Josepekoak, gaitasun agrologiko handiko 

lurzoruak dituztenak. 

 
3 Zuzena: leku baten kontserbazioa kudeatzeko soilik hartzen diren neurriak dira, eta ez beste jarduera batzuen 
zuzeneko edo zeharkako ondorioak (Europako Batzordea. Ingurumen Zuzendaritza Nagusia, 2001). 
4 Kudeaketa fisikoa: lekuaren kontserbazioa errazten duten kudeaketa-neurriei buruzkoa da (Europako 
Batzordea. Ingurumen Zuzendaritza Nagusia, 2001). 

Lurzoru urbanizaezinaren antolamenduak Lurralde Antolamenduaren Gidalerroen (LAG) kategoriak jaso ditu. 

LAGetan bertan jasotako irizpidearen arabera, oinarrizko zona-kategoria batzuetan azpikategoria bereiziak 

definitzen dira, Hondarribiko landa-lurraldearen baldintza espezifikoei erantzuten dietenak. 

Horretarako, eremu babestuen mugaketa eta Lurralde Antolamenduan ezarritako lurzoruen kategorizazioa hartu 

dira kontuan, bereziki Nekazaritza eta Basozaintzako eta Itsasertza Babesteko LAPetan, Plan Orokorraren 

berrikuspenaren esparruan egindako udalerriko ezaugarri agrologikoen azterketak emandako informazio 

zehatzagora egokituz.5 

Bi elementu nabarmentzen dira esparru fisikoa definitzeko duten presentziagatik eta ingurumen-balioengatik: 

- Jaizkibel mendia, Kontserbazio Bereziko Eremu (KBE) izendatua; udalerrian 1.514 hektareako azalera du 

(KBEaren azaleraren % 61).6 

- Jaizubiako padurak, Txingudiko multzoa osatzen dutenak eta Txingudi-Bidasoa KBE eta Txingudiko HBBE 

izendatu direnak. KBEak 24 ha inguruko azalera du Hondarribian (guztizkoaren % 17), eta HBBEak, zati 

batean Txingudi-Bidasoa KBEarekin bat egiten duena, 71 ha udalerrian (azalera osoaren % 52). Era 

berean, Txingudiko hezegunea, Jaizubiako eremua barne, Ramsar Hitzarmenaren zerrendan dagoen 

hezegune bat da, eta nazioarteko interesa duten hezeguneak biltzen ditu.7 

Babestutako eremu horiez gain, Lurzoru Urbanizaezinak hirirako balio estrategikoa duten nekazaritza-eremuak 

hartzen ditu, aipatutako ezaugarri agrologikoetan halakotzat identifikatuta daudenak. 

Kategoria/azpikategoriei LAGen eta aipatutako LAPen ingurune fisikoa antolatzeko matrizean ezarritako 

erabilera-araubidea aplikatuko zaie, bai eta izendatutako ingurumena babesteko figuretarako ezarritakoa ere. 

Gainera, LPParen proposamena jasoz, hiri-inguruko eta hiriarteko landa-parkeen zonako kategoriak definitzen 

dira, eta kategoria horiei atxikitzen zaizkie Guadalupeko aisialdi-erabileretarako eremuak (Guadalupeko 

santutegia, Kantina eta gotorleku militarra), helburu berarekin San Telmo/Higerren proposatutakoa eta LPPko 

Usategieta izeneko hiri-arteko landa-parkea (Aiako Harria – Jaizkibel korridorea). 

Plan Orokorrean ezarritako kategoriak eta azpikategoriak honako hauek dira: 

• F.1 Babes bereziko eremuak 

 

- F.1.1. Naturagune babestuak. Natura 2000 Sarea 

▪ Kontserbazio Bereziko Eremua (KBE) ES2120017 Jaizkibel. 

▪ Kontserbazio Bereziko Eremua (KBE) ES2120018 Txingudi/Bidasoa. 

▪ Hegaztientzako Babes Bereziko Eremua (HBBE) ES0000243 Txingudi. 

▪ 3ES048 Txingudi hezegunea (Ramsar hitzarmena). 

Jaizkibelen kasuan, eremuaren zati handi bat Onura Publikoko 2.036.1 mendiaren zati da. 

 

- F.1.2. Kostaldeko itsaslabarrak 

Kai Berriatik Jaizkibel ES2120017 Kontserbazio Bereziko Eremuaren (KBE) mugarainoko itsasertzeko 

labarrak, Babes Berezi Zorrotzeko eta Babes Berezi Bateragarriko Guneen Itsasertza Babestu eta 

Antolatzeko LAParen mugaketa. 

 
5 Hondarribiko udalerriaren ezaugarri agrologikoak. Ekolur-NUP. 2023. 
6 ES2120017 Jaizkibel KBEa. 357/2013 Dekretua, ekainaren 4koa. 
7 ES2120018 Txingudi-Bidasoa eta ES0000243 Txingudi KBEak. 356/2013 Dekretua, ekainaren 4koa, «Txingudi-
Bidasoa» (ES2120018) kontserbazio bereziko eremu izendatu eta haren kontserbazio-neurriak eta 
hegaztientzako babes bereziko eremua onartzen dituena (ES0000243 «Txingudi»). 

- F.1.3. Erlaitz-labarrak. Paisaiaren babesa 

Erlaitzezko labarrak, gaur egun barrukoak, lehen Kai Berria eta Goizut arteko estuarioaren ertza 

definitzen zutenak, Txiplaon eta Kostan, garrantzi handikoak hiri-paisaiaren konfigurazioan. 

 

- F.1.4. Interes bereziko baso autoktonoak 

Jaizkibelgo mendigunearen hegoaldeko tarteko hegaleko zuhaiztiak, babestutako eremuaren (Jaizkibel 

KBE) mugetatik kanpo daudenak eta interes bereziko zuhaitz-landaredia dutenak: haltzadi kantauriarrak 

edo hostozabalen baso autoktono mistoak. 

 

• F.2 Ingurumena hobetzeko eremuak 

 

- F.2.1. Eremu degradatuak berreskuratzea 

Degradazio-prozesuen ondorioz gaitasun ekologikoaren zati handi bat galdu duten eremuak. Kategoria 

honetan sartzen dira, besteak beste, baimendu gabeko zabortegiak, lubetak eta abar dituzten edo izan 

dituzten lurzoruak, edo leheneratu ez diren edo erabat lehengoratu ez diren eremuak. 

 

- F.2.2. Ekosistemak hobetzea 

Ekologia-, ingurumen- eta/edo paisaia-balio garrantzitsuak izan arren, mota eta maila askotako aldaketa 

antropikoak izan dituzten baina izaera berreskugarria duten espazioak dira. Kategoria honetan sartzen 

dira, besteak beste, Aiako Harria – Jaizkibel korridore ekologikoan sartutako lurrak, lehentasunezkotzat 

jotzen baitira korridorearen funtzionaltasuna hobetzeko neurriak aurkitzeko. 

 

• F.3 Nekazaritza, abeltzaintza eta landazabala 

 

- F.3.1. Balio estrategiko Altua 

Balio agrologiko handiko lurzoruak dira, nekazaritza eta abeltzaintzako sektorerako eta elikagaien 

ekoizpenerako estrategikoak. Bi aldaera bereizten dira, lurraldean duten kokapenagatik eta baldintza 

fisiko eta ingurumenekoengatik: 

 

F.3.1.a Balio estrategiko Altua. Landazabala 

Malda txikiko lurzoruak daude Jaizkibelgo hegoaldeko hegalean, herrigunearen inguruan, landazabal 

atlantikoaren baldintza orokorrei erantzuten dietenak. 

 

F.3.1.b Balio estrategiko Altua. Estuarioa 

Udalerriko nekazaritza-potentzial handieneko lurzoruak, estuarioko padura zaharrari irabazitako 

lurretan daudenak. Bertan sartzen dira Gebaralarre, San Josepe, San Isidro, San Pablo eta Erribera 

eremuetan dauden nekazaritza-lursailak. 

 

- F.3.2. Trantsizioko landa-paisaia 

Trantsizioko Landa Paisaia azpikategoriak aurreko azpikategoriak baino ahalmen produktibo txikiagoa 

duten eremu landatuak hartzen ditu (malda handiagoak), edo belardiek eta haiekin mosaikoan dauden 

basotxo txikiek estalitako landazabaleko eremuak. Jaizkibelgo hegaletan daude, eta, oro har, % 30-

35etik beherako maldak dituzte. Landazabal atlantikoaren baldintza orokorrei erantzuten diete, hainbat 

nekazaritza- eta abeltzaintza-erabileratarako. 

 

• F.4. Basoa 

Jaizkibelgo mendigunearen hegoaldeko tarteko hegaleko zuhaixka-eremuak, batez ere baso-landaketetarako 

direnak; horien artean, kontserbazio-maila desberdineko hostozabalen zuhaiztiak tartekatzen dira. Gaur egungo 

erabileragatik eta, batzuetan, erabilera bokazioagatik (arriskuak, arroen babesa, etab.), zuhaizti-estalkiari 

eusteko bokazio argia duten lurrak hartzen ditu. 

• F.5. Gainazaleko uren babesa 

Udalerritik igarotzen diren ibilguak eta EAEko Ibaien eta Erreken LAPak ezarritako babes-zerrenda hartzen ditu 

barne, ingurumen-, hidraulika- eta hirigintza-osagaien arabera. 

4. Taula Lurzoru urbanizaezinaren (LUE) banaketa kategorien eta azpikategorien arabera 

Kategoria Azpikategoria Azalera (ha) LUEren % 

Babes berezia 

Naturagune Babestuak. Natura 2000 Sarea 1.531,99  

1.638,6 

63,9 

68,4 
Kostaldeko itsaslabarrak          7,16  0,3 

Erlaitzeko labarrak. Paisaiaren babesa          3,07  0,1 

Interes bereziko baso autoktonoak        96,34  4,0 

Ingurumen 

hobekuntza 

Eremu degradatuak berreskuratzea 5,41  
47,63 

0,2 
2,0 

Ekosistemen hobekuntza 42,22  1,8 

Nekazaritza, 

abeltzaintza 

landazabala 

Balio estrategiko handia* 215,31 

373,56 

9,0 

15,6 
Trantsizioko landa-paisaia 158,24 

6,6 

Basoa 139,73 5,8 

Gainazaleko uren babesa 132,23 5,5 

Hiri-inguruko landa-parkeak. Sistema orokorra 44,05 1,8 

Azpiegiturak (komunikabideak eta zerbitzuak). Sistema orokorra 23,36 1,0 

* Azalera horri balio estrategiko handiko 36,56 ha gehitu behar zaizkio, horiek 11.2 Jaizubia/Txingudi/Bidasoa eta 11.3 

Erribera hiri-inguruko parkeen barruan kontabilizatu direlako. 

Aipatutako zonakatze orokorraren mugaketa grafikoa Plan Orokorraren II-01_02-Zonifikazio orokorra planoan 

eta Ingurumen Azterketa Estrategikoaren III.6 Lurzoru urbanizaezinaren zonifikazioa planoan jasotzen da. 

Bestalde, HAPOk hirigintza-antolamenduari gainjarritako baldintzak zehaztu ditu, hirigintza-antolamendua 

arautzea helburu duten zehaztapenak osatzeko. Baldintzatzaileak bi taldetan antolatu ditu: arrisku naturalen eta 

klima aldaketaren baldintzatzaile gainjarriak, eta azpiegitura berdearen baldintzatzaile gainjarriak. 

Jarraian, erantsitako taulan Natura 2000 Sarearekin zuzenean lotutako baldintzatzaileak jasotzen dira. 

5. Taula Baldintzatzaile gainjarriak. HAPO (2025) 

Baldintzatzaile gainjarriak Planoa 

Azpiegitura berdea 

Ingurumen-balioengatik 

babestutako guneak 

RAMSAR hezegunea III.01.05 

Natura 2000 Sarea 

Txingudiko eremuko BNBAPBaren mugaketa 

Txingudiko Eremuko BNBAPB berrikusteko mugaketa-proposamena 

Korridore ekologikoak eta funtzio 

anitzeko natura-intereseko beste 

espazio batzuk 

Aiako Harria – Jaizkibel korridore ekologikoa 

EAEko Hezeguneen Inbentarioko III. taldeko hezeguneak 

Interes geologikoko lekuak 

Jaizkibel paisaia-arro katalogatua 

Aipatutako baldintzatzaile gainjarrien mugaketa grafikoa Plan Orokorraren III.01.05 planoan jasotzen da. 

Azkenik, adierazi behar da Plan Orokorrak bost parke antolatzen dituela lurzoru urbanizaezinean, eta horietatik 

lauk eragin zuzena dutela Natura 2000 Sarean: 

- 11.1 Aiako Harria-Jaizkibel korridoreko hiriarteko parkea (7,40 ha) 

- 11.2 Jaitzubia-Txingudi-Bidasoako gune babestuak (97,13 ha, Hondarribian). 

- 11.4 Guadalupeko hiri-inguruko parkea (18,02 ha). 

- 11.5 San Telmo-Higer hiri-inguruko parkea (18,09 ha). 

 

3. Irudia  Hiri-inguruko eta hiriarteko parkeak lurzoru urbanizaezinean. Iturria: Plan Orokorra. Ekolur. 

Eremu horiek dagokien Babes eta Kontserbazio Plan Berezien arabera antolatuko dira, Guadalupeko Parkearen 

kasuan izan ezik. Kasu horretan, HAPOk uste du ez dela beharrezkoa plangintza berezia garatzea, eta Plan 

Orokorretik zuzenean antolatuko da. 

2.3.2 HIRI-GARAPENAK 

Plan Orokorrak, arau-edukiaren egituraketa formalaren ondorioetarako, zatitu egiten ditu proiektatutako hiri-

garapenek eragindako udal-barrutiko lurzoruak, hiri-lurzoru edo lurzoru urbanizagarri gisa sailkatuta, Zonatan, 

eta, era berean, eremu horiek Hirigintza-eremuetan. Identifikazio hori bera erabiliko da Natura 2000 Sarearen 

gaineko eraginari buruzko txosten honetan ere, proiektuak deskribatzeko eta inpaktuak identifikatzeko eta 

neurriak proposatzeko erreferentzia gisa. 

Jarraian, Natura 2000 Sarean eragina izan dezaketen proposamenak laburbiltzen dira. 

HAPOk bizitegi-erabilerako sei sektore urbanizagarri antolatzen ditu, eta bertan 1.145 etxebizitza eraikitzea 

aurreikusten da, nahiz eta horietako batek ere ez duen eragin zuzenik Natura 2000 Sareko espazioetan.  

HAPOk 428 etxebizitza antolatu ditu zuzkidura-jarduketetan edo jarduketa integratuetan; horiek hutsik dauden 

lurzatietan edo hiri-lurzoruko eraikuntza-dentsitate txikiko lurzatietan gauzatuko dira. Ez da identifikatu 

N2000Sren gaineko eraginik, horiek gauzatzeagatik. 

HAPOk Gaintxurizketa inguruan, GI-636 errepidearen lotunearen ondoan, dauden lurzoruak industria-

erabileretarako bideratzen ditu. Desguaces Bidaurretaren instalazioa finkatzeaz gain (1.3 Bidaurreta: 1,98 ha), 

industria-erabilerako hiru eremu berri sortzen dira: 1.1 Elbistieta (1,98 ha), 1.2 Zaldunborda Gaina (5,75 ha) eta 

1.4 Zaldunborda (0,91 ha). 

Bestalde, Jaitzubia inguruan jarduera ekonomikoen bi sektore antolatu dira elkarren ondoan. Alde batetik, 

jarduera ekonomikoen arlo bat antolatu da 2.2 Jaitzubia-Urdanibia eremuan (11,78 ha), Txingudi Ikastolaren eta 

Bidasoa Ospitalearen artean. Eremu hori izapidetzeko, aipatutako Bateragarritze-Plana idatzi behar da. Eta, 

bestetik, Zubietako enpresentzako zerbitzuen eta jarduera aurreratuen parkea aurreikusten  da 2.3 Hondarribiko 

Parke Teknologikoa eremua (23,66 ha). 

Plan Orokorrean proposatzen diren garapen berriko jarduera ekonomikoetarako lurzoruek 30,1 ha-ko azalera 

dute, eta dagoeneko garatuta dauden lurzoruei gehituta, 42,70 ha-ko azalera. 

Azkenik, azpimarratu behar da mugikortasunaren arloan aurreikusitako esku-hartze batzuk, HAPOk jasotzen 

dituenak, hala nola N-638 errepidea bikoiztea aireportura sartzeko zatian (Aeroportu bidea), GI-636 errepidearen 

eta N-638 errepidearen arteko konexio berri bat, Lau Haizetako baratze eremua zeharkatuko lukeena 

(Mendeluko saihesbidea), topoaren geltoki bat sortzea Arason, edo Irungo geltoki intermodala eta Hondarribiko 

hirigunea lotzeko anezka zerbitzua, foru edo autonomia erkidegoko administrazioaren proiektuei dagozkiela. 

Beraz, Natura 2000 Sarean duen eragina ez da aztertzen txosten honetan, ebaluazio hori proiektuei beraiei 

baitagokie, haien ezaugarriak zehaztu ondoren. 

Jarraian, garapen-jarduera garrantzitsuenak identifikatzen dira, Natura 2000 Sarean izan dezaketen eraginaren 

ikuspegitik. Erantsitako taulan bi eremutan biltzen dira, eta horietako bakoitzean jarduketa garrantzitsuenak 

identifikatzen dira. 

6. Taula Zonak eta aztertutako jarduerak 

Zona Jarduerak 

1. Gaintxurizketa 

 

Jarduera ekonomikoak: area berriak  

1.1 Elbistieta: 1,98 ha.  

1.2 Zaldunborda Gaina: 5,51 ha.  

1.4 Zaldunborda: 0,91 ha. 

Espazio Libreen SO. Hiriarteko parkea  11.1 Aiako-Harria – Jaizkibel Korridorea: 7,40 ha 

2. Jaitzubia-Amute 

Jarduera ekonomikoak-ekipamenduak 2.2 Zubieta-Urdanibia: 11,78 ha 

Jarduera ekonomikoak: area berria 2.3 Parque Tecnológico: 23,66 ha 

Egoitzetako area berria  3.2 Karmeldarrak: 6,15 ha. 242 etxebizitzak 

Txingudiko BNBAPBaren berrikuspen-eremua 11.2 Jaitzubia / Txingudi / Bidasoa: 70,43 ha 

Nekazaritza-eremuen kontserbazioa Lau Haizeta, San Josepe, Gebalarre 

Ibaiertzak lehengoratu Jaizubia - Zubimusu 

Espazio Libreen Sistema Orokorra handitu Eskapatxulo, Mendelu 

Gaur egun ez da inolako arriskurik ikusten metaketak edo sinergiak agertzeko Hondarribiko HAPOren ondorioen 

eta inguruko beste plan edo proiektu batzuen ondorioen artean. 

2.4 NATURA 2000 SAREAREN KONTSERBAZIO-HELBURUETAN IZAN DITZAKEEN ONDORIOAK  

2.4.1 JAIZKIBEL KBEko FUNTSEZKO ELEMENTUEN GAINEKO ONDORIOAK 

Quercus robur espezieko harizti azidofiloak eta amezti eurosiberiarra: HAPOk ez du zuzeneko edo zeharkako 

eraginik eragiten Jaikibeleko hariztietan eta ameztietan, eta, beraz, ez da inolako eraginik aurreikusten formazio 

horietan eta haien kontserbazio-helburuetan. Edonola ere, ebaluazio hori eguneratu egin beharko da San Telmo 

– Higer hiri-inguruko parkea Babesteko eta Antolatzeko Plan Bereziaren proposamenen esparruan. 

Erreketako goroldio- eta iratze-komunitateak: HAPOk ez du zuzeneko edo zeharkako eraginik Jaizkibelgo 

iparraldeko isurialdeko erreketan, eta, beraz, ez da ikusten planaren ondoriorik funtsezko elementu horretan eta 

haren kontserbazio-helburuetan. 

Cladium mariscus formazioak: HAPOk ez du zuzeneko edo zeharkako eraginik eragiten Jaizkibelen adierazitako 

Cladium mariscus enklabeetan, eta, beraz, ez da ikusten planaren ondoriorik funtsezko elementu horretan eta 

haren kontserbazio-helburuetan. 

Kostaldeko komunitateak: ez da identifikatu planaren ondorio kaltegarririk funtsezko elementu horri eta haren 

kontserbazio-helburuei dagokienez. Edonola ere, ebaluazio hori eguneratu egin beharko da San Telmo – Higer 

hiri-inguruko parkea Babesteko eta Antolatzeko Plan Bereziaren proposamenen esparruan. 

Landa atlantikoak: HAPOk ez die zuzeneko edo zeharkako eraginik eragiten Atlantikoko landak osatzen dituzten 

habitatei, eta, beraz, ez da ikusten planaren ondoriorik funtsezko elementu horretan eta haren kontserbazio-

helburuetan. Edonola ere, ebaluazio hori eguneratu egin beharko da San Telmo – Higer hiri-inguruko parkea 

Babesteko eta Antolatzeko Plan Bereziaren proposamenen esparruan. 

Hegazti nekrofagoak: HAPOk ez du zuzeneko edo zeharkako eraginik eragiten espezie horien intereseko 

habitatetan, eta, beraz, ez da ikusten planaren ondoriorik funtsezko elementu horretan eta haren kontserbazio-

helburuetan. Edonola ere, ebaluazio hori eguneratu egin beharko da San Telmo – Higer hiri-inguruko parkea 

Babesteko eta Antolatzeko Plan Bereziaren proposamenen esparruan. 

2.4.2 TXINGUDIKO KBE-HBBE EREMUKO FUNTSEZKO ELEMENTUEN GAINEKO ONDORIOAK 

Estuarioa: HAPOk ez du planifikatzen eragin dezakeen jarduketarik fisikoki bat datorrenik Estuarioko funtsezko 

elementuarekin, eta, beraz, ez da aurreikusten eragin zuzenik Planaren garapenaren ondorioz giltzarri den 

elementuan. 

Zeharkako ondorioei dagokienez, Plan Orokorrak deskalifikatu egin ditu indarrean dagoen plangintzan 

urbanizagarri gisa sailkatzen ziren sektoreak, babestu egin ditu eta balio estrategiko handiko lurzoru gisa 

kalifikatu ditu nekazaritza-erabilera babesteko eta kontserbatzeko, eta Txingudiko BNBAPB berrikusteko 

proposatutako eremuan txertatu ditu, 2015-2026 aldirako Txingudiko Plan Zuzentzailearen jarraibideekin bat 

etorriz. Eremu horiek Lau Haizeta, San Josepe (Letxunborroko ibarra) eta Gebalarre (Puianako ibarra) polderei 

dagozkie. Beraz, espazioaren funtsezko elementu horietan ondorio positiboak dakartzaten jarduketak dira, 

estuarioaren inguruan moteltze erdinaturaleko gune bat ahalbidetzen baitute. 

Estuarioko uren kalitatearen gaineko zeharkako ondorioei dagokienez, planifikatutako ekintzak garatu bitartean, 

2.2 Urdanibia/Zubieta, 2.3 Parke Teknologikoa eta 3.2 Karmeldarrak hiri-garapenetako lur-mugimenduek 

azaleko urei eragingo diete, solido esekiak gehituko dituztelako, eta ur ingurunean substantzia kutsatzaileak 

ustekabean isurtzeko arriskua areagotuko dute. Kutsadura hori estuariora irits liteke, Amoko, Tomaserreka 

(Puianako ibarra) eta Lertxuberro (Letxunborroko ibarra) errekaburuetan kokatutako hiru esku-hartze baitira. 

Eragin potentzial horiek minimizatu ahal izango dira prebentzio-, babes- eta zuzenketa-neurrien multzo bat 

zehaztuz, eratorritako arriskuak murrizteko. Prebentzio-neurri horiek aplikatuta, eta EAEko Ibaiak eta Errekak 

Antolatzeko LAPeko zehaztapenak eta Uraren Euskal Agentziaren baimenak errespetatuta, ez da ikusten eragin 

nabarmenik gertatzeko arriskurik funtsezko elementuan eta haren kontserbazio-helburuetan. 

Itsasadarraren arro hidrologikoan kokatutako eremuak urbanizatzearen ondorioz estuarioari lotutako 

habitatetan gerta daitezkeen zeharkako ondorio lokalei dagokienez, azpimarratu behar da estuarioa ekosistema 

oso dinamikoa dela, eta etengabeko aldaketen mende dagoela (mareak, uholdeak, agorraldiak, etab.), eta horrek 

aldaketa handiak eragiten dituela uraren, korronteen, gazitasunaren, partikulen sedimentazioaren, solido 

esekien eta uren parametro fisiko-kimiko gehienen mailetan. Beraz, ez da aurreikusten estuariora isurtzen diren 

hegaletako uren erregimena aldatzeak eragin nabarmenik izango duenik ukitutako hegalen inguruan dauden 

Batasunaren intereseko habitat moten kontserbazioa bermatzen duten faktore ekologikoetako batean ere. 

Hegazti-fauna: Txingudiko HBBE/KBEari lotutako intereseko hegazti-fauna-espezieak eremu babestuaren mugek 

markatutakoa baino eremu handiago batera hedatzen dira, elikatzeko, aisialdirako eta ugaltzeko lekuak bilatuz. 

Beraz, urbanizazio-prozesuan hirigintza-eremu berriak sartzeak espezie horiei eragin diezaieke, nahiz eta, lehen 

aipatu den bezala, interes handieneko eremuen (Lau Haizeta, San Josepe, Gebalarre) deskalifikazioak murriztu 

egiten duen elikadura- eta ugalketa-eremu potentzialen gaineko eragina, Planaren izapidetzearen aurreko 

faseekin alderatuta, hala nola 2017ko HAPOren proposamena edo 2011ko Aurrerapenaren proposamena. 

Nolanahi ere, hegazti-fauna ugaltzailearen behaketak eginez saihestu ahal izango da espezie horiei zuzenean 

eragitea aleak desagerraraztearen ondorioz, habiak detektatu ahal izateko, estuarioari lotutako hegazti-faunaren 

espezie sentikorrek har ditzaketen eremuetan landaredia kendu aurretik. 

Txingudiri lotutako intereseko hegazti-faunaren zeharkako eragina espezie horiek elikatzen, atseden hartzen eta 

ugaltzen diren lekuak urbanizatzearen ondorio izango da. Aurreikusitako garapen berri gehienak Txingudiko 

HBBE/KBEtik urrun daude, eta gaur egungo herrigunetik oso gertu; beraz, ez dira habitat interesgarria Txingudiko 

intereseko hegaztientzat. Naturgunetik hurbilen dauden garapen berriak hauek dira: Parke Teknologikoa 

(jarduera ekonomikoen garapen berria) eta Karmeldarrak (bizitegien garapen berria)  

4. Irudia Ubicación de los nuevos desarrollos más cercanos del espacio Txingudi 

Karmeldarrak eta Sorondonea bizitegi-garapen berriak gaur egungo hiri-bilbearekin bat datoz. Beraz, bi eremu 

horiek jasaten duten presio antropikoa dela eta, gaur egun ez dira Txingudiri lotutako hegazti-faunaren 

elikadurarako, aisialdirako edo habiak egiteko intereseko eremuak. 

2.3 Hondarribiko Parke Teknologikoa eremuari dagokionez, 23,66 ha-ko eremua da. HAPOk, eremu horretan, 

197.235 m2 bideratzen ditu jarduera ekonomikoko guneei, 26.758 m2 hiri-bideei, 7.057 m2 bizitegi-eremuari, 

4.800 m2 Sistema Orokorreko parkeei eta 700 m2 ibilgu-sistemari. 

Irudian ikus daitekeenez, Txingudiko HBBE/KBEaren inguruan dauden landazabaleko eremuek (Gebalarre, San 

Josepe eta Lau Haizeta), HAPOk planifikatutako ekintza bakar batek ere eragiten ez dien arren, 19 hektarea baino 

gehiago dituzte, eta Txingudiko BNBAPBaren berrikuspen-eremuan sartu ahal izan dira. 

Kontuan hartuta Txingudi eremutik gertu dagoen Natura 2000 Saretik kanpoko ezabatutako landazabalaren 

azalera eta eremu babestuaren indargetze-eremu gisa txertatutako landazabalaren azalera antzekoak direla, 

Natura 2000 Saretik kanpo Txingudi eremuari lotutako hegazti-faunaren atseden, elikadura eta ugalketarako 

eremu potentzialak okupatzearen ondoriozko zeharkako eragina garrantzi txikikotzat jotzen da, eta ez da eragin 

nabarmenik gertatzen hegazti-faunaren funtsezko elementuan. 

Era berean, garrantzitsua da azpimarratzea Plan Partzialak eta planifikatutako jarduketak gauzatzen dituzten 

urbanizazio-proiektuek Natura 2000 Sarean dituzten ondorioak ere ebaluatu beharko direla. 

Apo lasterkaria: HAPOk ez du Txingudiko HBBE/KBEari zuzenean eragingo dion jarduketarik planifikatzen, eta, 

beraz, ez die zuzenean eragingo Natura 2000 Sareko aleei. 

Espezie horretako aleak ez dira Natura 2000 Sarera mugatzen; aitzitik, eremu babestuaren mugek markatutakoa 

baino eremu handiagoa hartzen dute, eta elikatzeko, aisialdirako eta ugaltzeko lekuak bilatzen dituzte. Beraz, 

apo lasterkariaren populazioari eragin diezaioke urbanizazio-prozesuan hirigintza-eremu berriak sartzeak, eta 

bereziki Zubieta ingurukoak. Aldundiaren jabetzako Zubieta finka eta hezegunea (San Josepe) eta inguruko 

baratzeak (Gebalarre) intereseko eremuak dira faunarentzat, apo lasterkariaren (Bufo calamita) eta arrain 

arantzatsuaren (Gasterosteus aculeatus) populazio handia hartzen baitute (Gipuzkoako Foru Aldundia, 2009 eta 

2017-2020; GARIN-BARRIO et al., 2019). 

Lehen aipatu bezala, Gebalarre eta San Josepe eremuak Aurrerapen fasean proposatutako sektore 

urbanizagarrietatik kanpo utzi dira, eta hori positiboki baloratzen da bi espezieen habitatei dagokienez. 

Nolanahi ere, Zubieta finkan aurreikusitako jarduketak (2.3 Hondarribiko Parke Teknologikoa sektorean jarduera 

ekonomikoak garatzea) egokitu egin beharko dira, Bufo calamita espeziearen populazioan zuzeneko eta 

zeharkako ondorioak ahalik eta gehien saihesteko, natura-baliabideen kontserbazioaren arloan eskumena duten 

administrazioek plana izapidetzean ezartzen dituzten eskakizunen arabera (antolamendua egokitzea, obren 

egutegia egokitzea, aleak ukituta ez dauden eremuetara lekualdatzea, etab.). 

Uretako habitataren kalitatea gutxitzearen ondoriozko zeharkako eraginari dagokionez (kritikoa ugalketa-

fasean), nahiz eta HAPOtik eratorritako jarduketek Ibaiak eta Errekak Antolatzeko LAPean ezarritako erretiroak 

errespetatuko dituzten, ur-ibilguen inguruko eremuetako lur-mugimenduek azaleko urei eragin diezaiekete, 

solido esekiak dituztelako, eta substantzia kutsatzaileak ustekabean isurtzeko arriskua areagotuko dute. Eragin 

potentzial horiek minimizatzeko, neurri zuzentzaile batzuk hartuko dira, ingurune hidrikora egiten diren solidoen 

kopuru handi bat saihesteko. 

Lurreko habitataren kalitatea gutxitzearen ondoriozko zeharkako eraginari dagokionez, Zubietako populazioak 

gaur egun erabiltzen dituen landazabaleko eremuak kentzeak, hasierako onarpenaren fasean atzera bota baita, 

aurrerapen-fasean kaltegarritzat jo den afekzio bat saihestea ahalbidetzen du. Balorazio hori are gehiago 

murriztu ahal izango da, baldin eta eremuaren garapen-plangintzak bermatzen badu jarduketak egin aurretik 

Zubietan dauden apo lasterkarien populazioak hartzeko adinako habitat-baldintzak mantenduko direla. Nolanahi 

ere, adierazi behar da atal honetan aipatutako eraginak Txingudi eremutik kanpo gertatuko liratekeela, eta, 

beraz, Natura 2000 Saretik kanpo. 

Hori dela eta, oro har balioesten da ez dela eragin nabarmenik izango Natura 2000 Sarearen barruko funtsezko 

elementu apo lasterkarian, ezta haren ingurunean ere. Balorazio hori handitu edo murriztu ahal izango da 

zeharkako eraginagatik, 2.3 Parke Teknologikoa eremuan aurreikusitako garapen-plangintzak jarduketak egin 

aurretik Zubietan dauden apo lasterkarien populazioak hartzeko habitat-baldintza nahikoak mantentzea 

bermatzen duen neurriaren arabera. 

Era berean, garrantzitsua da azpimarratzea Plan Partzialak eta planifikatutako jarduketak gauzatzen dituzten 

urbanizazio-proiektuek Natura 2000 Sarean dituzten ondorioak ere ebaluatu beharko direla. 

Arrain arantzatsua (Gasterosteus aculeatus): HAPOk ez du planifikatzen Txingudiko HBBE/KBEari zuzenean 

eragiten dion jarduketarik, eta, beraz, ez zaie zuzenean eragingo Natura 2000 Sarearen barruko aleei. 

Apo lasterkariaren kasuan adierazi den bezala, arrain hiruarantzaren aleak ez dira Natura 2000 Sarera mugatzen; 

aitzitik, eremu babestuaren mugek markatutakoa baino eremu handiagoa hartzen dute. Beraz, arrain 

arantzatsuaren populazioari eragin diezaioke urbanizazio-prozesuan hirigintza-eremu berriak sartzeak, bereziki 

Zubieta ingurukoak. 

Horregatik, eremu horretako jarduketak egokitu egin beharko dira, Gasterosteus aculeatus populazioarengan 

eragin zuzenak eta zeharkakoak ahalik eta gehien saihesteko, natura-baliabideen kontserbazioaren arloan 

eskumena duten administrazioek Plana izapidetzen den bitartean ezartzen dituzten eskakizunen arabera. 

Uretako habitataren kalitatea gutxitzearen ondoriozko zeharkako eraginari dagokionez, nahiz eta HAPOtik 

eratorritako jarduketek Ibaiak eta Errekak Antolatzeko LAPean ezarritako erretiroak errespetatuko dituzten, ur-

ibilguen inguruko eremuetan lur-mugimenduek azaleko urei eragin diezaiekete solido esekiak izateagatik, eta 

substantzia kutsatzaileak ustekabean isurtzeko arriskua areagotuko dute. Eragin potentzial horiek 

minimizatzeko, neurri zuzentzaile batzuk hartuko dira, ingurune hidrikora egiten diren solidoen kopuru handi bat 

saihesteko. 

Arrain hiruarantzaren habitatari zuzenean ez eragiteko planifikatutako neurriak egokitzearekin batera, eta obra-

fasean dauden ingurune hidrikora egiten diren solidoen ekarpen handi bat saihesteko aukera emango duten 

neurri zuzentzaileak aplikatuta, eta kontuan hartuta balizko eraginak Zubieta-Urdanibia/Zubieta inguruan izango 

direla, Txingudi espaziotik kanpo eta, beraz, Natura 2000 Saretik kanpo, oro har balioesten da ez dela eragin 

nabarmenik izango Natura 2000 Sarearen barruko funtsezko elementu den arrain arantzatsuarengan. Balioespen 

hori handitu edo murriztu egin daiteke, eremuaren garapen-plangintzak Zubieta aldean dauden arrain 

arantzatsuen populazioak babesteko behar diren habitat-baldintzak mantentzea bermatzen duen neurrian. 

Era berean, garrantzitsua da azpimarratzea Plan Partzialak/Bateragarritze Planak eta Zubietan planifikatutako 

jarduketak gauzatzen dituzten Urbanizazio Proiektuek ere ebaluatu beharko dituztela Natura 2000 Sarean 

dituzten ondorioak. 

2.4.3 HABITAT NATURALETAN ETA BABES BEREZIKO ERREGIMENEAN DAUDEN BASA ESPEZIEETAN DITUEN 

ONDORIOAK 

Funtsezko elementuei dagozkien habitat naturalen eta basa-espezieen gaineko eraginak aurreko atalean 

baloratu dira. Beraz, Natura 2000 Sarearen barruan Batasunaren edo Eskualdearen intereseko gainerako habitat 

naturalen eta basa-espezieen gaineko eragina baloratzen da hemen.  

Flora-espezieei dagokienez, HAPOk planifikatutako jardueretako bat ere ez denez Natura 2000 Sarearen barruan 

garatuko, segurtasun osoz bazter daiteke babes bereziko erregimenean dauden flora-espezieengan zuzeneko 

edo zeharkako edozein eragin. Arrazoi beragatik, babes bereziko erregimenean dauden habitat naturalen 

gaineko edozein eragin zuzen ere bazter daiteke. Estuarioan izan ditzakeen zeharkako ondorioak aurreko 2.4.2. 

Txingudiko HBBE/KBEko funtsezko elementuen gaineko ondorioak. 

Era berean, baztertu egin daiteke Natura 2000 Sarearen barruan babes bereziko erregimenean dauden basa-

faunaren aleei zuzenean eragiten dien edozein efektu. 

Zeharkako ondorioei dagokienez, Jaizkibelgo espezie gehienak isurialde ozeanikoko habitatei lotuta daude, eta, 

beraz, ez da espero HAPOk inolako eraginik izatea Jaizkibelgo Batasunaren edo Eskualdearen intereseko fauna-

espezieetan.  

Txingudiri dagokionez, nabarmendu behar da babes bereziko erregimenean dauden fauna-espezie basati 

gehienak HBBE/KBEaren funtsezko elementuetan sartuta daudela jada (hegazti-fauna, apo lasterkaria, arrain 

arantzatsua), eta, beraz, espezie horien gaineko eraginak 2.4.2. Txingudiko BBE/KBEaren funtsezko elementuen 

gaineko ondorioak atalean baloratu dira.  

Estuarioko arrain-komunitatearen gaineko zeharkako eraginak oso txikitzat jotzen dira, HAPO garatzen duten 

proiektuen obra-fasean lurrazaleko uren kutsadura saihesteko prebentzio- eta zuzenketa-neurriak eraginkorrak 

direlako. 

Horregatik guztiagatik, HAPOk ez du eragin nabarmenik izango Jaizkibel KBEko eta Txingudi HBBE/KBEko habitat 

naturaletan eta babes bereziko erregimenean dauden basaespezieetan. 

2.4.4 IRAGAZKORTASUN EKOLOGIKOAREN GAINEKO ONDORIOAK 

Atal honetan, Natura 2000 Sareko espazioen arteko iragazkortasun ekologikoaren (espazioen artekoa) eta 

Hondarribiko espazio bakoitzaren barruko iragazkortasun ekologikoaren (espazio-barnekoa) gaineko zuzeneko 

eta zeharkako ondorioak baloratzen dira. 

Plan Orokorrean Zaldunborda Gaina eremuan jarduera ekonomikoetarako garapena aurreikusten da. Lurralde 

Antolamendurako Gidalerroetan (2019) ezarritako EAEko azpiegitura berdearen kartografiaren arabera, Aiako 

Harria KBEa eta ES2120017 Jaizkibel KBEa lotzen dituen lotura-korridore ekologikoaren ondoan dago. Beraz, 

Jaizkibel eta Aiako Harriaren arteko konektibitate ekologikoan eragina izatea espero daiteke. 

Hala ere, EAEko Korridore Ekologikoen Sarearen proiektuak (IKT SA, 2005) eta, berriki, LAGek (2019) 

proposatutako mugaketak orientagarriak dira; izan ere, kategoria eta baldintzatzaile gainjarrien azken mugaketa 

birdoitu egin dezake hirigintza-plangintzak, udalerri bakoitzaren berezko baldintzetara eta lan-eskalara 

egokitzeko (LAGen Aplikazio Arauen 3.4 artikulua). 

Izan ere, gaur egun, korridore hori hegazti-faunarentzat baino ez da funtzionala, Gaintxurizketa gaineko GI-636 

errepideak lurreko faunarentzako lotura eteten baitu; egoera horrek okerrera egin du azken urteotan, GI-636 

errepidearen bikoizketarekin. Gainera, alternatibak baloratzeko atalean adierazi den bezala, GI-636 errepidea 

Gaintxurizketa gainetik gertu zeharkatzen duen lurpeko pasabide bakarrera iristeko eta bertara iristeko eremuen 

egoera ez da oso erakargarria faunarentzat (ikus korridore ekologikoaren funtzionaltasunaren balorazioa, 11.1 

Aiako Harria-Jaizkibel Korridorearen Berronertze Planean jasotakoa8, HAPOk jaso duena). 

Nolanahi ere, eta lehen aipatu diren mugekin, HAPOk hasierako onarpenaren fase honetan egindako 

proposamenak aukera ematen du Zaldunborda Gainan aurreikusitako garapenen inguruan espazio bat 

erreserbatzeko, Aiako Harria-Jaikibel Korridorea (11.1) hiriarteko parkeari esleitua, aurreko alternatibetan jaso 

ez dena. Hiriarteko parke horri esleitutako eremuak 74.002 m2 (7,40 ha) azalera izango luke, eta Zaldunborda 

Gaina sektorearen mendebaldeko ertzean – Altzubi errekaren burualdea – eta iparraldeko ertzean ezarriko 

litzateke, Zokueta errekaren eskuineko ibaiertzean eta Elbistieta sektorearen iparraldean. 

HAPOren proposamenak gauzatzeak ez du eragin nabarmenik izango Jaizkibelgo eta Aiako Harriko espazioen 

arteko iragazkortasun ekologikoan, eta ez da aurreikusten Zaldunborda Gainaren garapenak lotzen dituen gune 

nukleoen funtzionaltasuna baldintzatuko duenik. HAPOk aurreikusitako konpentsazio-neurriek – harizti-baso 

mistoko eta haltzadi kantauriarreko azalerak lehengoratzea – ondorio mesedegarriak izango dituzte, baina ez 

nahikoak, lehorreko korridorearen funtzionaltasuna lehengoratzeko, Gaintxurizketako lepoko garraio-

azpiegituren pilaketak eraginda. 

Jaizkibelgo eta Txingudiko guneen barneko iragazkortasun ekologikoari dagokionez, garapen berrirako 

proposamenak fisikoki bi espazio horietako bakar batekin ere bat ez datozenez, HAPOk ez du inolako eragin 

zuzenik izango barneko konektibitate ekologikoan. Jaizkibeletik Txingudirantz jaisten diren erreketan 

Gainazaleko Uren Babesaren kategoriari dagozkion zerrendak kalifikatzea eta Jaizkibelgo hegoaldeko hegaletan 

nekazaritza eta abeltzaintzako eremu gisa kalifikatutako landazabaleko eremu handiak babestea elementu 

interesgarritzat jotzen dira bi espazioen arteko konektibitatea babesteko. 

 
8 11.1 Aiako Harria-Jaizkibel korridorearen Berroneratze-Plana. Ekolur. 2025. 

2.5 NEURRI PREBENTIBOAK ETA ZUZENTZAILEAK 

Jaizkibelgo KBEko eta Txingudiko HBBE/KBEko funtsezko elementuei, intereseko habitatei eta lotutako basa-flora 

eta -fauna espezieei eragindako kalteak saihesteko prebentzio- eta zuzenketa-neurriak 4. Prebentzio-, zuzenketa- 

eta konpentsazio-neurriak kapituluan zehazten dira, gainerako neurriekin batera. 

3 HAPOK NATURA 2000 SAREAN IZANGO DUEN ERAGINARI BURUZKO ONDORIOAK 

Hondarribiko udalerriaren zati handi bat Natura 2000 Sarean sartuta dagoenez, funtsezkoa izan da HAPOren 

proposamenak Jaizkibel KBEaren eta Txingudi HBBE/KBEaren kontserbazio-helburuetara egokitzea. 

Kokapena dela eta, azken espazio hori da HAPOren hirigintza-proposamenekiko interakzio gehien aurkezten 

duena. Zehazki, Jauzubia-Zubieta eremuan planifikatutako jarduketek eskatzen dute egokitzeko ahalegin 

handiena, inguruan apo lasterkaria eta arrain arantzatsua daudelako, bi espezie horiek Txingudi eremuko 

funtsezko elementutzat hartzen baitira. 

Ildo horretan, komeni da HAPOk hasierako onarpenaren fase honetan hartutako aukera nabarmentzea, bi 

espezieentzat interes berezia duten eremuak sektore urbanizagarrietatik kanpo utzi baititu. Zehazki, Gebalarreko 

(Tomaserreka) eta San Josepeko (Lertxunberro) polder eta belardi hezeen eremuak, lehenago Parke 

Teknologikoa kokatuko duten sektore urbanizagarrietan sartuak, lurzoru urbanizaezin gisa birsailkatzen dira, 

balio estrategiko handiko lurzoruen kalifikazioarekin. Gainera, bi eremu horiek, Lau Haizeta eremuarekin batera, 

19 ha-tik gorako azalera dute, eta Txingudiko eremuko BNBAPBaren berrikuspen-eremuan sartuko dira, 2015-

2026 aldirako Txingudiko Plan Zuzentzailearen jarraibideei jarraituz. 

Identifikatutako zeharkako eraginak, obra-fasean dauden uren kalitateari dagokionez, batez ere Txingudi 

eremutik kanpo gertatuko dira, eta, beraz, Natura 2000 Saretik kanpo. 

Horregatik, Hondarribiko HAPOk Natura 2000 Sarean izango dituen ondorioen ebaluazioa ikusita, objektiboki 

ondoriozta daiteke Plan Orokorrak ez diola kalterik egingo Jaizkibel (KBE) eta Txingudi (KBE eta HBBE) guneen 

osotasunari, banaka edo beste proiektu edo plan batzuekin batera, Zubietako eremuan aurreikusitako garapen-

plangintzak jarduketak egin aurretik eremu horretan dauden apo lasterkariaren eta arrain arantzatsuaren 

populazioak hartzeko habitat-baldintza nahikoak mantentzea bermatzen duen heinean. 

